
ӘОК 340.13  

АҒА ҒЫЛЫМИ ҚЫЗМЕТКЕР Д.М. ШЫҢҒЫСБАЕВАНЫҢ  
«ЗАҢ ТЕРМИНДЕРІНІҢ БІРІЗДІЛІГІ ТУРАЛЫ» АТТЫ 
ҒЫЛЫМИ ЖАРИЯЛАНЫМЫНА ҚАЙТА ОРАЛҒАНДА 

Айгүл Алтайбайқызы Жаңатуғанова
Қазақстан Республикасының Заңнама және құқықтық ақпарат институты  
Лингвистика орталығының кіші ғылыми қызметкері; Астана қ.,  
Қазақстан Республикасы; e-mail: a.zhanatuganova@mail.ru

Аннотация. Осы мақалада Д.М. Шыңғысбаеваның «Қазақстан Республикасы Заң 
шығару институтының жаршысы» журналының 2013 жылғы № 4 (32) санында жари-
яланған «Заң терминдерінің бірізділігі» туралы мақаласы талданады. Автор өзінің ең-
бегін қазіргі қолданыстағы заң терминдерінің бірізділігін сақтау мәселелеріне арнаған. 
Мақаланың жарияланғанына 10 жылдай уақыт өтсе де, заң терминдерінің бірізділігі осы 
уақытқа дейін өзекті мәселелердің бірі болып келеді. Сонымен бірге, Д.М. Шыңғысбаева  
құқықтық тәртіп пен заңдылықты нығайтуда қазақ тіліне аударылып жатқан заңдар-
дағы терминдердің дұрыс аударылуы, орынды қолданылуы бүгінгі күннің басты талабы 
екенін айтады. Сондай-ақ заң терминдерін қазақша қолдануға деген белсенділіктің артуы 
заңнамалық жүйенің өзгеріске түсуіне де байланысты болып отырғандығын атап кетеді. 

Мақала авторы Д.М. Шыңғысбаева кез келген заң заңдық терминдер арқылы жаса-
латындығын, сол себептен заң құжаттарындағы тұрақты тіркестер, заң терминдері 
бірізді болу қажет екендігін, бірақ осы күнге дейін бір заңнамада бір тіркес екі түрлі ба-
ламамен берілетіні жиі кездесетінін көрсетеді. Соның дәлелі ретінде Азаматтық кодек-
стегі, 2000 жылы заңтануға арналған қазақша-орысша, орысша-қазақша сөздіктегі тер-
миндерді зерттеп, мысал келтіреді. 

Зерттеу барысында Д.М. Шыңғысбаева тәуелсіздік алғалы қазақ тілінің қолданысы 
дамыған сайын, заң терминдерінің дұрыс қолданылу да алға басып келе жатқандығын 
айтады. Қорыта келе, заңдарда да, ресми құжаттарда да кейбір терминдердің әр түрлі 
алынып келуі табиғи нәрсе болғандықтан, оларды тізбелей бермей, бүгінге дейін қалып-
тасқан   тәжірибені басшылыққа ала отырып, қолданыстағы терминдерді біріздендіруге 
ұмтылу керек екеніне тоқталады.   

Түйін сөздер: заң терминологиясындағы  бірізділікті сақтау, заң терминдері, сөз тір-
кестері.

ВОЗВРАЩАЯСЬ К НАУЧНОЙ ПУБЛИКАЦИИ СТАРШЕГО  
НАУЧНОГО СОТРУДНИКА Д.М. ШЫНГЫСБАЕВОЙ   
«О ЕДИНООБРАЗИИ ЮРИДИЧЕСКИХ ТЕРМИНОВ»

Айгуль Алтайбаевна Жанатуганова
Младший научный сотрудник Центра лингвистики Института  
законодательства и правовой информации Республики Казахстан;  
г.Астана, Республики Казахстан; e-mail: a.zhanatuganova@mail.ru

Аннотация. В данной статье анализируется статья Д.М. Шынгысбаевой «О едино-
образии юридических терминов», опубликованной в Вестнике института законодатель-
ства Республики Казахстан за 2013 год № 4 (32). Спустя почти 10 лет после публикации 
статьи единообразие юридических терминов остается одной из актуальных проблем. 
Вместе с тем, автор отмечает, что в укреплении правопорядка и законности главным 
требованием на сегодняшний день является правильный перевод, правильное использование 
терминов в законах, переводимых на казахский язык. Также отмечается, что повышенная 
активность в казахском использовании юридических терминов обусловлена и изменением 
законодательной системы.

Автор статьи Д.М. Шынгысбаева указывает, что любой закон создается с помощью 
юридических терминов, поэтому они должны быть последовательными, но по сей день в 
законодательстве часто встречается, что один и тот же термин дается в разных вари-
антах. В качестве доказательства автор приводит примеры из Гражданского кодекса РК 
и из Казахско-русского и русско-казахского словаря юридических терминов.

В ходе исследования Д.М. Шынгысбаева отмечает, что по мере развития казахского 
языка с момента обретения независимости, сфера  использование юридических терминов 
также развивается. Подводя итог, она подчеркивает, что, поскольку естественно, что 
некоторые термины могут быть заимствованы по-разному как в законах, так и в офици-
альных документах, цель должна заключаться в том, чтобы стремиться к унификации 
существующих терминов, не перечисляя их, а руководствуясь обширной практикой.

Ключевые слова: соблюдение единообразия в юридической терминологии, юридические 
термины, словосочетания.

RETURNING TO THE SCIENTIFIC PUBLICATION  
OF SENIOR RESEARCHER D.M. SHYNGYSBAEVA  

«ON THE UNIFORMITY OF LEGAL TERMS»

Aigul Altaybayevna Zhanatuganova
Junior Researcher of the Linguistics Center of the Institute of Legislation and Legal  
Information of the Republic of Kazakhstan; Astana, Republic of Kazakhstan;  
e-mail: a.zhanatuganova@mail.ru

Abstract. This article analyzes the article of D.M. Chingizbaeva «Оn the uniformity of legal 
terms» published in the Bulletin of the Institute of legislation of the Republic of Kazakhstan No. 
4 (32) of 2013. About 10 years after the publication of the article, the uniformity of legal terms 
remains one of the most pressing issues. In addition, the author noted that the main requirement 
for strengthening the rule of law and order today is the correct translation, the correct use of 
terms in the laws translated into Kazakh. It was also noted that the increase in activity in the use 
of legal terms in Kazakh is also due to changes in the legislative system.

The author of the article, D.M. Chingizbaeva, noted that any law is created with the help of 
legal terms, therefore they must be consistent, but to this day it is often found in legislation that 
the same term is given in different versions.  As evidence, the author gives examples from the Civil 
Code of the Republic of Kazakhstan and the dictionary of Kazakh-Russian and Russian-Kazakh 
legal terms.

During the study, D.M. Chingizbaeva noted that since independence, as the Kazakh language 
develops, the field of use of legal terms is also developing.  In conclusion, he emphasizes that 
due to the fact that some terms can be obtained in different ways, both in laws and in official 
documents, the goal should not be to list existing terms, but to strive for unification, guided by 
broad experience.

Keywords: consistency in legal terminology, legal terms, phrases.

DOI: 10.52026/27885291_2023_74_3_250

Кіріспе
Қазақ терминологиясы өзінің даму та-

рихында бірнеше кезеңдерден өтті. Оның 
осы даму тарихын, терминтанудың ғылым 
ретінде қалыптасу жолын, ұлттық термин-
дер қорын жасауда ұстанатын бағыт-бағдар, 
ұстаным қағидаттарды анықтау, термино-
логияның өзге де көптеген ғылыми-теори-
ялық, практикалық мәселелерін жан-жақты 
зерттеу өте маңызды. Бұл қатарға термин сөз 
бен терминдер жүйесінің лингвистикалық 

табиғатын, әр саланың ұғымдар жүйесінің 
өзіндік ерекшеліктерін, терминологияны 
біріздендіру, реттеу, стандарттау сынды тер-
минологиялық жұмыстарды жоғары кәсіби 
деңгейде жүргізудің ғылыми негізі мен әді-
стемесін жетілдіру де кіреді. Қазақстанның 
егемен ел болғалы бергі терминологияның 
жаңа бағытта дами бастағанына да ширек 
ғасырға жуық уақыт өтті.

ҚР Заң шығару институты Лингвистика 
орталығы аударма секторының аға ғылыми 

қызметкері Д.М. Шыңғысбаева Қазақстан 
Республикасы тәуелсіздік алғаннан бері қа-
былданған заңдардың, ресми құжаттардың, 
кодекстердің қазақ тіліндегі мәтіндеріне са-
раптама жүргізу барысында сауатсыз қолда-
нылған терминдердің көптігін байқап, қазір-
гі заңдардағы қателіктер лингвистикалық 
сараптамадан өткеннен кейін оқуға жеңіл, 
ұғынықты болып отырғанын үлкен жетістік 
деп көрсетеді [1]. 

Кез келген заң осы саланың терминдері 
арқылы жасалатыны белгілі. Сол себептен 
қолданыстағы заңнаманы  зерттей келе ол 
заңнамалық актілердегі тұрақты тіркестер, 
заң терминдері бірізді болу қажет деп санай-
ды. Бірақ осы күнге дейін бір заңнамалық 
актіде бір тіркес түрлі баламамен берілетіні 
жиі кездеседі, оған дәлел ретінде Азаматтық 
кодекске талдау жасайды. 

Зерттеу әдістері
Д.М. Шыңғысбаева лингвистика саласы-

ның маманы болғандықтан Қазақстан Ре-
спубликасының заңнамаларындағы, оның 
ішінде Қазақстан Республикасының Азамат-
тық кодексінің Жалпы бөлімі мен Ерекше 
бөліміндегі, 2000 жылы заңтануға арналған 
қазақша-орысша, орысша-қазақша сөздікте-
гі терминдердің әртүрлі алынуына мән бе-
реді. 

Негізгі бөлім
Заң шығармашылығында стиль мен тіл-

дің маңызына аса жауапкершілікпен қарау 
талап етіледі. Өйткені қоғамдық практикада 
қате құрылған сөйлем, сөз тіркесі, ой мен 
оның мәтіндік баяндалуындағы алшақтық, 
қате немесе орынсыз қолданылған сөз заң 
шығару саласында өте ауыр салдарға алып 
келуі мүмкін. Заң логикасының бұзылуы, 
пайдаланылған терминдердің анық болмауы 
көптеген сұрақтар туғызады, қосымша то-
лықтыруды, түсінік беруді, түсіндірме жаса-
уды қажет етіп, уақытты босқа өткізіп, көп 
күш-жігер жұмсауға әкеледі, заңның ойын 
бұрмалап, оны теріс қолдануға мүмкіндік 
береді. Заң мәтіні неғұрлым жетілдірілсе, 
оны іске асыру кезінде қиындық соғұрлым 
азаяды. Заң терминдері мен басқа да тер-
миндер заңнамалық актілер тілінің негізі 
болып табылады. Заң мәтінінің айқындығы 
мен қисындылығы терминнің дәлдігі мен 
бірізділігіне байланысты. 

 Заңды әзірлеу кезінде арнайы термино-
логияны пайдалану, қолданылатын термин-
дердің барлық нормативтік  құқықтық ак-
тілерде  бір  мағынада  болуын  көздейді. 

Талқылау және нәтижелері
Д.М. Шыңғысбаева  бір ғана кодексте бір 

сөздің не бір сөз тіркесінің бірнеше балама-
сы бар екенін көрсетеді. Автор, кодекстегі 
заң терминдерінің бірізділік талаптарының 
сақталмағанына талдау жүргізеді.

 Жоғарыда көрсетілгендей заңнамалық 
актілерде тұрақты тіркестер, заң терминдер 
бірізді болу қажет. Бірақ осы күнге дейін 
терминнің не тіркестің бірнеше баламамен 
берілетіні жиі кездеседі. 

Мысалы, Қазақстан Республикасының 
Азаматтық кодексінің Ерекше бөлімінде:

830-бапта:
«3-1) уполномоченному органу по воз-

врату активов – по письменному запросу, 
подписанному первым руководителем либо 
лицом, исполняющим его обязанности,  
с приложением выписки из реестра, утверж-
денного в соответствии с Законом Респуб- 
лики Казахстан «О возврате государству не-
законно приобретенных активов» деген нор-
маның қазақ тіліндегі нұсқасы:

«3-1) активтерді қайтару жөніндегі 
уәкілетті органға – бірінші басшы не оның 
міндетін атқаратын адам қол қойған, «Заң-
сыз иемденілген активтерді мемлекетке қай-
тару туралы» Қазақстан Республикасының 
Заңына сәйкес бекітілген тізілімнен үзін-
ді-көшірме қоса берілген жазбаша сұрау 
салу бойынша;».

847-бапта «Поверенный вправе отсту-
пить от указаний доверителя, если по обсто-
ятельствам дела это необходимо в интересах 
доверителя и поверенный не мог предвари-
тельно запросить доверителя либо не полу-
чил своевременно ответа на свой запрос.» 
деген норма «Егер iстiң мән-жайы бойынша 
ол сенiм бiлдiрушiнiң мүдделерi үшiн қажет 
болса және сенiм бiлдiрiлген өкіл сенiм бiл-
дiрушiден алдын ала сұрай алмаса не өзiнiң 
сауалына дер кезiнде жауап алмаса, сенiм 
бiлдiрiлген өкiл сенiм бiлдiрушiнiң нұсқа-
уларынан бас тартуға құқылы.» деп ауда-
рылған. 

571-бапта:
«2. В случае, когда имущество, являюще-

еся предметом договора лизинга, не переда-
но лизингополучателю в указанный в этом 
договоре срок, лизингополучатель вправе, 
если просрочка допущена по обстоятель-
ствам, за которые отвечает лизингодатель, 
потребовать расторжения договора и воз-
мещения убытков.» деген норманың қазақ 
тіліндегі баламасы:

«2. Лизинг шартының нысанасы болып 
табылатын мүлiк осы шартта аталған мерзiм-

де лизинг алушыға берiлмеген жағдайда, 
егер мерзiмiн өткiзуге лизинг берушi жауап 
беретiн мән-жайлар бойынша жол берiлген 
болса, лизинг алушы шартты бұзуды және 
шығынды өтеудi талап етуге құқылы.».

572-баптағы «В отношениях с продав-
цом лизингополучатель и лизингодатель 
выступают как солидарные кредиторы.» де-
ген норманың қазақ тіліндегі нұсқасы «Са-
тушымен қатынастарда лизинг алушы мен 
лизинг берушi бiрлескен кредит берушi бо-
лады.».

619-баптың 5-тармағы:
«5. Если договор заключен одновремен-

но с двумя или более подрядчиками и пред-
мет обязательства неделим, то подрядчики 
признаются по отношению к заказчику со-
лидарными должниками и соответственно 
солидарными кредиторами. При делимости 
предмета обязательства, а также в других 
случаях, предусмотренных законодатель-
ными актами или соглашением сторон, 
каждый из подрядчиков приобретает права 
и несет обязанности по отношению к заказ-
чику в пределах своей доли.» қазақ тіліне 
«5. Егер шарт бiр мезгiлде екi немесе одан 
да көп мердiгермен жасалса және мiндетте-
ме нысанасы бөлiнбейтiн болса, мердiгер-
лер тапсырысшыға қатысты ортақтасқан 
борышқорлар және тиiсiнше ортақтасқан 
кредит берушiлер болып танылады. Мiн-
деттеме нысанасы бөлiнетiн жағдайда, сон-
дай-ақ заң актiлерiнде немесе тараптардың 
келiсiмiнде көзделген басқа да жағдайларда 
мердiгерлердiң әрқайсысы құқықтарға ие 
болып, тапсырысшыға қатысты өз үлесiнiң 
шегiнде мiндеттемелердi мойнына алады» 
деп аударылған.

1081-баптағы «Кредиторы наследода-
теля вправе предъявить свои требования, 
вытекающие из обязательств наследодате-
ля, к исполнителю завещания (доверитель-
ному управляющему наследством) или к 
наследникам, отвечающим как солидарные 
должники в пределах стоимости имуще-
ства, перешедшего к каждому наследнику» 
деген норма «Мұра қалдырушының кредит 
берушiлерi өздерiнiң мұра қалдырушының 
мiндеттемелерiнен туындайтын талаптарын 
өсиеттi орындаушыға (мұраны сенімгер-
лікпен басқарушыға) немесе әрбір мұрагер-
ге ауысқан мүлiк құнының шегiнде ортақ 
борышқорлар ретiнде жауап беретiн мұра-
герлерге қоюға құқылы»1 деп аударылған.

1  1999 жылғы 1 шілдедегі Қазақстан Республикасының Азаматтық кодексі (Ерекше бөлім) // «Әділет» АҚЖ  https://
adilet.zan.kz/kaz/ (қарау күні: 27.08.2023).

Көрсетілген мысалдарда «просрочка» 
деген термин «кешіктіру, мерзімін өткізу»; 
«запрос» деген термин «сұрау салу, сауал»; 
«солидарные должники» деген сөз тіркесі 
«ортақтасқан борышқорлар, бірлескен кре-
дит беруші, ортақ борышқорлар» деп беріл-
ген. Кодекс мәтінінде қолданылған термин-
дер мен сөз тіркестері онда баяндалатын 
норманы дұрыс бере алмайды. Сондықтан 
көрсетілген баптар түзетуді, ал ұлттық 
заңнама жүйесі  терминдерді біріздендіруді  
қажет етеді.  

Бүгінде күнделікті нақтылап жетілдіріп 
отыруды қажет ететін өзекті мәселелердің 
бірі - заңнама мен ресми құжаттарда қол-
данылатын терминдер мен сөз тіркестерін 
біріздендіру болып табылады. Терминдер 
мен сөз тіркестері заң тіліне қолдануға ен-
геннен бастап, заңдық күшке ие болады.

Осы мақаланы талқылап, әрі талдай оты-
рып, заң саласындағы қателіктердің қата-
рына орныққан терминдер мен сөздердің 
бірізді  қолданылмауын  жатқызуға болады. 
Қандай болмасын теріс салдарды, атап ай-
тқанда, құқық нормаларының әртүрлі түсін-
дірілуін болғызбаудың бірден-бір амалы – 
заң техникасының тиісті ережелерін сақтау. 
Нақтырақ айтқанда, бірізділік қағидатын 
сақтау болып табылады.

Зерттеу барысында автор Д.М. 
Шыңғысбаева заң терминдері мен тірке-
стерді аса ұқыптылықпен қолдану керек де-
ген қорытындыға келеді. 

Қорытынды
Жоғарыда келтірілген талдау Азаматтық 

кодекстің сараптама жүргізілген бірнеше 
бабына ғана қатысты. Азаматтық кодекс 
белгіленген жүйе бойынша орналасқан аза-
маттық құқықтың нормалары қамтылған 
заңнамалық акт болғандықтан, оның сапасы 
тиісті деңгейде болуы, мемлекеттік тілдегі 
мәтіні және ресми қазақ тіліндегі заңнама-
ның мәтіні халық үшін түсінікті болып жа-
зылуы бүгінгі күнде өзекті мәселе болып 
қалуда.

Терминологияны біріздендіру мәселесі 
термин жасау және оларды қалыптастыру 
жұмыстарын үйлестіруге, сондай-ақ жа-
рыспалылықты болғызбауға байланысты 
туындайды. Біріздендіру деп термин шығар-
машылығы барысында жарыса қолданылып 
жүрген баламалардың біріне тоқтап, оны 
арнаулы ұғымның атауы ретінде термино-

логиялық лексикада тұрақтандыру процесі түсініледі. Біріздендіру жұмысы, ең алдымен, 
терминологияда ретсіздік туғызып, жарыса қолданылып жүрген нұсқаларды саралап, со-
лардың бірін тілде орнықтырудан бастау алуға тиіс.

Қорыта келе, Д.М. Шыңғысбаева көтерген мәселе – сөздер, тіркестер мен терминдердің 
құқықтық әлеуеті жағынан қандай болмасын кез келген құжат түрін әзірлеу барысында 
бірізді қолданылуының мағыздылығы өзектілігін жойған жоқ.

